CYNGOR CAERDYDD
	POLISI CYFEIRIADEDD RHYWIOL MEWN CYFLOGAETH 


DIBEN
1.  Mae'r Cyngor wedi ymrwymo i greu cymuned gynhwysol lle y caiff pob unigolyn ei drin gydag urddas a pharch ac yn briodol i'w amgylchiadau unigol. Mae hyn yn cynnwys parchu cyfeiriadedd rhywiol unigolyn ac unrhyw bartner sydd ganddo. Drwy'r polisi hwn, bydd y Cyngor yn sicrhau nad yw'r holl gyflogeion, gan gynnwys cyflogeion y gorffennol a darpar weithwyr, yn destun triniaeth llai ffafriol o ganlyniad i'w cyfeiriadedd rhywiol neu eu cyfeiriadedd rhywiol canfyddedig.
2.  Mae'r polisi hwn yn ategu ymrwymiad y Cyngor i ddatblygu diwylliant o uniondeb a phroffesiynoldeb personol a rheolaethol, lle y gwerthfawrogir urddas, cwrteisi a pharch, a lle y mae cyflogeion yn ymddwyn mewn ffyrdd sy’n sensitif ac yn barchus tuag at eraill waeth beth fo'u cyfeiriadedd rhywiol na'u cyfeiriadedd canfyddedig.
3.  Pan drinnir cyflogeion ag urddas, cwrteisi a pharch, mae’n cyfoethogi ansawdd bywyd pawb ac nid oes modd gorbwysleisio hyn. Yn ogystal â’r buddion personol i unigolion, mae enw da’r Cyngor fel lle da i weithio ynddo’n cael ei wella. Gall hyn arwain at lefel uwch o forâl staff a chadw staff.
CWMPAS
4.  Mae'r polisi hwn yn canolbwyntio ar weithwyr Cyngor Caerdydd, yn hytrach nag ar ein cwsmeriaid a'n defnyddwyr gwasanaeth.  Mae Cynllun Cydraddoldeb Sengl y Cyngor yn ymgorffori cydraddoldeb ar sail cyfeiriadedd rhywiol mewn perthynas â chael mynediad at wasanaethau a chyfleusterau'r Cyngor. 
5.  Bydd y polisi hwn yn berthnasol i holl weithwyr cyflogedig y Cyngor waeth beth fo'u hoed, anabledd, hunaniaeth/ailbennu rhywedd, iaith, hil, crefydd neu gred, rhyw, cyfeiriadedd rhywiol, statws priodasol neu bartneriaeth sifil, beichiogrwydd neu famolaeth a’r Iaith Gymraeg. Mae fersiwn ar wahân o'r polisi hwn wedi'i addasu i'w ddefnyddio mewn ysgolion ac fe'i cymeradwyir i Gyrff Llywodraethu Ysgolion.
6.  Mae polisi cyfeiriadedd rhywiol y Cyngor yn berthnasol i bob gweithiwr sy'n lesbiaidd, yn hoyw, yn heterorywiol neu’n ddeurywiol. 
CYD-DESTUN CYFREITHIOL
7.  Gwnaed newidiadau sylweddol i gyfraith y DU i ddiogelu pobl o bob cyfeiriadedd rhywiol rhag gwahaniaethu yn eu herbyn yn eu cyflogaeth. Mae Deddf Cydraddoldeb 2010 yn disodli’r holl gyfreithiau gwrth-wahaniaethu blaenorol ag un darn o ddeddfwriaeth. Mae'n ei gwneud yn anghyfreithlon gwahaniaethu yn erbyn unigolyn ar sail ei gyfeiriadedd rhywiol gwirioneddol neu ganfyddedig ym mhob agwedd ar gyflogaeth, gan gynnwys: recriwtio a dethol, telerau ac amodau, dyrchafiadau a throsglwyddiadau swydd, cyflog, hyfforddiant, diswyddiadau a geirdaon cyflogaeth. Mae'n diogelu pobl ddeurywiol, hoyw, heterorywiol a lesbiaidd yn erbyn gwahaniaethu uniongyrchol, cysylltiadol ac anuniongyrchol a gwahaniaethu drwy ganfyddiad. Mae’n cynnig diogelwch cyfreithiol rhag aflonyddu, aflonyddu gan drydydd parti a fictimeiddio oherwydd cyfeiriadedd rhywiol gwirioneddol neu ganfyddedig unigolyn. 
8.  Dan ddarpariaeth ‘Gofyniad Galwedigaethol’ Deddf Cydraddoldeb 2010, mae cwmpas i recriwtio rhywun ar sail ei gyfeiriadedd rhywiol os gellir profi bod hyn yn ofyniad hanfodol i’r rôl.  
9.  Daeth Deddf Partneriaeth Sifil 2004. Mae'n caniatáu i gyplau o'r un rhyw gael cydnabyddiaeth gyfreithiol am eu perthynas ac i gael triniaeth gyfartal i gyplau priod mewn ystod eang o faterion cyfreithiol. Mae'r Cyngor yn croesawu'r gofyniad i ddarparu cyfleusterau ar gyfer rhoi rhybudd o fwriad i gofrestru partneriaeth sifil, ac ar gyfer ffurfio partneriaethau sifil. Mae'r Cyngor hefyd yn cynnig dewis o seremonïau fel rhan o'r broses gyfreithiol, er nad yw hyn yn ofyniad statudol. 
10. Mae Deddf Cydraddoldeb 2010 yn diogelu cyflogeion sy'n briod neu mewn partneriaeth sifil yn erbyn gwahaniaethu ac erledigaeth uniongyrchol ac anuniongyrchol oherwydd eu statws priodasol neu bartneriaeth sifil. 
11. Mae Deddf Cydraddoldeb 2010 yn darparu amddiffyniad i bobl ddeurywiol, hoyw, heterorywiol a lesbiaidd drwy ei gwneud yn anghyfreithlon i wahaniaethu ar sail cyfeiriadedd rhywiol wrth ddarparu nwyddau, cyfleusterau a gwasanaethau, addysg, gwaredu a rheoli eiddo ac arfer swyddogaethau cyhoeddus.
12. Mae’r Cyngor yn croesawu’r gofynion statudol hyn, a’r nod yw mynd y tu hwnt i’r gofynion hyn drwy hyrwyddo’n gadarnhaol cydraddoldeb ac amrywiaeth o ran cyflogaeth a darparu gwasanaethau. 
CYD-DESTUN POLISI
13. Mae'r Cyngor yn falch o fod yn aelod o gynllun Hyrwyddwyr Amrywiaeth Stonewall. Mae'r rhaglen yn fforwm arfer da lle gall cyflogwyr weithio gyda Stonewall i hyrwyddo cydraddoldeb i bobl lesbiaidd, hoyw a deurywiol yn y gweithle. Am ragor o wybodaeth am gynllun Hyrwyddwyr Amrywiaeth Stonewall: www.stonewallcymru.org.uk
14. Rhaid i’r Cyngor gwblhau asesiad effaith cydraddoldeb ar gyfer pob polisi gan gynnwys ei Bolisi Cyfeiriadedd Rhywiol. Bydd y rhain yn asesu polisïau, arferion neu benderfyniadau i sicrhau nad ydynt yn effeithio ar bobl yn llai ffafriol oherwydd eu cyfeiriadedd rhywiol.    
15. Mae Cyngor Caerdydd yn gofyn am fanylion cyfeiriadedd rhywiol ei gyflogeion er mwyn asesu anghenion y gweithlu. Fodd bynnag, nid oes yn rhaid i gyflogeion roi’r wybodaeth hon. Mae’r Cyngor yn cyflawni ac yn cyhoeddi adroddiad monitro cydraddoldeb blynyddol sy’n defnyddio data ymchwil o’r Arolwg Cyflogeion a’i gronfa ddata o gyflogeion i nodi a chywiro unrhyw batrymau posibl o ran eithrio neu dangynrychioli. Cyfeiriadedd rhywiol yw un o'r meysydd sy'n cael eu monitro. 
16. Mae'r Cyngor wedi cefnogi'r gwaith o ddatblygu rhwydwaith o weithwyr LHDT+ ar gyfer gweithwyr lesbiaidd, hoyw, deurywiol a thrawsrywiol.  Mae'r grŵp yn adnodd defnyddiol a chyfrinachol i weithwyr sy'n dymuno cael cymorth ar faterion sy'n ymwneud â'u cyfeiriadedd rhywiol neu eu hunaniaeth o ran rhywedd.  Cyfeiriad e-bost y Grŵp yw RhwydwaithLHDT@caerdydd.gov.uk. Mae gan gyflogeion fynediad at Wasanaeth Cwnsela Cyflogeion, sy’n cynnig gwasanaeth cymorth yn seiliedig ar egwyddorion cwnsela sy'n canolbwyntio ar yr unigolyn, beth bynnag yw cyfeiriadedd rhywiol y cyflogai. 
EGWYDDORION ALLWEDDOL
17. At ddiben y polisi hwn mae'r Cyngor yn diffinio cyfeiriadedd rhywiol fel cyfeiriadedd/yn cael eu denu tuag at bersonau o'r un rhyw, y rhyw arall, neu'r un rhyw a'r rhyw arall. Dylid cydnabod nad yw cyfeiriadedd rhywiol yn berthnasol i arferion rhywiol ac nid os unrhyw arferion rhywiol yn cael eu hawgrymu drwy gyfeiriadedd rhywiol unigolyn. 
18. Mae'r Cyngor yn gwerthfawrogi ei holl weithwyr yn gyfartal waeth beth fo'u cyfeiriadedd rhywiol. Mae'n cydnabod bod gweithwyr lesbiaidd, hoyw a deurywiol (LHD) a heterorywiol yn dod o gefndiroedd amrywiol a bydd yn ymdrechu i sicrhau nad ydynt yn wynebu gwahaniaethu ar sail eu cyfeiriadedd rhywiol.
19. Bydd y Cyngor yn darparu amgylchedd cefnogol ar gyfer gweithwyr sy'n dymuno bod yn agored ynglŷn â'u rhywioldeb. Hawl y gweithiwr yw dewis a yw am rannu gwybodaeth am ei rywioldeb. Fodd bynnag, mae hefyd yn bwysig peidio â thybio, oherwydd bod cyflogai wedi rhoi gwybod i un person am ei rywioldeb, ei fod wedi rhoi gwybod i eraill, neu ei fod yn dymuno i'w fywyd preifat gael ei ddatgelu i bobl eraill. Os oes sefyllfa'n codi lle caiff cyfeiriadedd rhywiol cyflogai ei hysbysu i eraill, mae'n bwysig bod hyn yn cael ei gadw'n gyfrinachol i'r partïon dan sylw ac na chaiff ei ddatgelu i unrhyw unigolyn arall. 
20. Mae gan bob gweithiwr, beth bynnag fo'i gyfeiriadedd rhywiol canfyddedig, hawl i gael mynediad cyfartal i'r gyfres o bolisïau sy'n ystyriol o deuluoedd, megis Absenoldeb Arbennig, Absenoldeb Mamolaeth, Absenoldeb Mabwysiadu, Absenoldeb Cymorth Mamolaeth ac i wneud cais am drefniadau gweithio hyblyg a.y.b. Ymdrinnir â cheisiadau'n sensitif a phan fydd y gweithiwr dan sylw am gadw ei fywyd personol yn gyfrinachol, bydd yn gallu gwneud hynny.
21. Ni fydd rhagdybiaethau'n cael eu gwneud bod partneriaid gweithwyr bob amser o'r rhyw arall. Darperir mynediad i gyfleusterau, sydd ar gael i bartneriaid o gyplau rhyw arall, bob amser i gyplau o'r un rhyw. Os yw Gwasanaethau yn cynnig y cyfle i weithgareddau cymdeithasol sy'n ymestyn i bartneriaid gweithwyr, dylid cymryd gofal gyda geiriad gwahoddiadau, posteri ac ati er mwyn sicrhau cynnwys y rhai sydd â phartneriaid o'r un rhyw.
22. Mae deddfwriaeth debyg i'r un sy'n amddiffyn cyflogeion rhag gwahaniaethu ar sail cyfeiriadedd rhywiol yn bodoli er mwyn diogelu cyflogeion rhag gwahaniaethau ar sail crefydd, cred neu ddiffyg cred. Codwyd rhai pryderon ynghylch gwrthdaro posibl a allai godi yn sgil cynnal y ddwy ddeddfwriaeth. Mae'r Cyngor yn bwriadu datblygu deialog rhwng grwpiau diffyg cred a chred a grwpiau LHD er mwyn atal gwrthdaro o'r fath. Os bydd problemau'n codi, efallai y bydd angen defnyddio gweithdrefnau disgyblu ffurfiol.
23. Mae'n gyfrifoldeb ar bob gweithiwr i weithredu mewn modd cynhwysol. Cyfrifoldeb pob rheolwr llinell yw ymgyfarwyddo â'r polisi hwn a chodi ymwybyddiaeth o'r staff y maent yn eu rheoli a sicrhau bod y polisi'n cael ei weithredu.
24. Mae’r Cyngor yn ymrwymedig i gynnal amgylchedd gwaith gofalgar a chefnogol, sy’n rhydd rhag pob ffurf ar aflonyddu, gwahaniaethu, bwlio a bygwth. Gall aflonyddu neu fwlio ar sail cyfeiriadedd rhywiol rhywun, cyfeiriadedd rhywiol canfyddedig rhywun neu ei gysylltiad â rhywun o gyfeiriadedd rhywiol penodol (gwahaniaethu trwy gysylltiad) arwain at achwyniad neu gamau disgyblu. Bydd achosion o'r fath yn cael eu trafod o dan Bolisi Datrys a Gweithdrefnau Polisi Disgyblu'r Cyngor. 
25.
Mae enghreifftiau o Aflonyddu ar sail Cyfeiriadedd Rhywiol yn cynnwys:
· Holi cyflogeion yn barhaus am eu cyfeiriadedd rhywiol neu glecian neu ddyfalu ynghylch cyfeiriadedd rhywiol y gweithiwr.
· Defnyddio iaith neu jôcs homoffobig.
· Datgelu cyfeiriadedd rhywiol gweithiwr yn y gweithle.  
26.
Darllenwch Atodiad 1 y Polisi Datrys am ragor o enghreifftiau o 
aflonyddu
GWASANAETHAU CYMORTH
27. Mae rhagor o gyngor a chymorth i benaethiaid a chyflogeion sydd angen rhagor o wybodaeth am y Polisi hwn ar gael oddi wrth:
i) Tîm Cydraddoldeb Cyngor Caerdydd
timcydraddoldeb@caerdydd.gov.uk
ii) Rhwydwaith Gweithwyr LHDT+
RhwydwaithLHDT@caerdydd.gov.uk
iii) Cyflogeion o fewn Gwasanaethau Pobl AD
GwasanaethauPoblAD@caerdydd.gov.uk
iv) Rheolwyr Llinell yn y gwasanaeth, neu'r Cyfarwyddwr / Cyfarwyddwr Cynorthwyol / Prif Swyddog perthnasol;
v) Cynrychiolydd Gwasanaeth neu undeb llafur arbenigol y cyflogai;
vi) Drwy gyfeirio at asiantaethau allanol priodol megis:
Stonewall Cymru
Transport House, 1 Heol y Gadeirlan, Caerdydd, CF11 9SB
Rhif Ffôn: 029 2023 7744 
E-bost: cymru@stonewallcymru.org.uk
www.stonewall.org.uk/cymru
Umbrella Cymru
c/o Connect Gwent, Blackwood Road, Coed Duon, NP12 2XA

Rhif Ffôn: 0300 302 3670

www.umbrellacymru.co.uk
28. Caiff y polisi hwn ei fonitro a'i adolygu yn sgil profiad gweithredol, neu'n gynt os bydd angen.
POLISÏAU CYSYLLTIEDIG
Datganiad Polisi Cyfle Cyfartal Strategol Lucas
Polisi Crefydd a Chred
Llawlyfr Ymwybyddiaeth Cydraddoldeb ac Amrywiaeth 
Polisi Datrys
Polisi a Gweithdrefn Disgyblu
Atodiad A
Diffiniadau
· Cyfeiriadedd Rhywiol Term ymbarél yw hwn sy'n disgrifio sbectrwm cyfan atyniad rhywiol ac emosiynol, gan gynnwys y pedwar term a ddefnyddir amlaf, sef lesbiaidd, hoyw, deurywiol a heterorywiol.
 
· Hunaniaeth Rywiol Diffinnir ymdeimlad person o hunaniaeth mewn perthynas â chategorïau cyfeiriadedd rhywiol, fel arfer gan ddefnyddio'r pedwar prif derm, lesbiaidd, hoyw, deurywiol a heterorywiol. Efallai na fydd hunaniaeth rywiol rhywun o reidrwydd yn cyfateb i'w hymddygiad rhywiol.
 
· Hoyw Person sy'n cael ei ddenu'n rhywiol ac yn emosiynol yn bennaf at bobl o'r un rhyw. Mae'r term yn cael ei gymhwyso'n fwy cyffredin i ddynion sy'n adnabod eu hunain fel yn cael eu denu at yr un rhyw, yn hytrach na dynion sy'n cael rhyw gyda dynion ond nad ydynt yn adnabod eu hunain fel yn hoyw.
 
· Lesbiaidd Tra bod llawer o fenywod yn nodi eu bod yn hoyw, mae'r term lesbiaidd yn cael ei ddefnyddio'n gyffredin i ddisgrifio menywod sy’n adnabod eu hunain fel yn cael eu denu at yr un rhyw (yn emosiynol ac yn rhywiol).
 
· Deurywiol Unigolyn sy'n cael ei ddenu'n rhywiol ac yn emosiynol at bobl o'r ddau ryw.
· Trawsrywiol Term hollgynhwysol am bobl y mae eu hunaniaeth o ran rhywedd neu fynegiant rhyw yn gwrthdaro â'r 'normau' a ddisgwylir gan eu cymdeithas. Gellir ei ddefnyddio hefyd i ddiffinio person sy'n cael llawdriniaeth ailbennu rhywedd, neu sy'n bwriadu ei chael, er mwyn cywiro ei ryw gorfforol.
· Heterorywiol Person sy'n cael ei ddenu'n rhywiol ac yn emosiynol yn bennaf at bobl o'r rhyw arall.
· Homoffobia Angymeradwyaeth, atgasedd neu farn negyddol o bobl lesbiaidd, hoyw neu ddeurywiol. Gall homoffobia amrywio o farn gyffredinol bod pobl lesbiaidd, hoyw neu ddeurywiol yn llai ffafriol na bod yn berson heterorywiol, hyd at atgasedd neu gasineb gweithredol at bobl lesbiaidd, hoyw neu ddeurywiol.
 

· Heterorywiaeth Y gred bod hunaniaethau rhywiol heblaw heterorywiol yn ddrwg ac yn annerbyniol. Gall hefyd gynnwys tybiaeth y bydd unrhyw un y mae ei gyfeiriadedd rhywiol yn anhysbys yn heterorywiol.
· Trawsffobia Gwahaniaethu yn erbyn trawsrywioldeb a phobl trawsryweddol neu drawsrywiol, yn seiliedig ar fynegiant o'u hunaniaeth rywiol fewnol. 
· Gwahaniaethu uniongyrchol Pan fydd cyflogwr yn trin cyflogeion yn llai ffafriol oherwydd eu cyfeiriadedd rhywiol neu gyfeiriadedd rhywiol canfyddedig. 
· Gwahaniaethu cysylltiol Gwahaniaethu uniongyrchol yn erbyn rhywun oherwydd cyfeiriadedd rhywiol rhywun y mae’n ymwneud â hwy. 
· Gwahaniaethu canfyddedig Gwahaniaethu uniongyrchol yn erbyn rhywun oherwydd y canfyddiad bod ganddynt gyfeiriadedd rhwyiol benodol hyd yn oed os nad ydynt o’r cyfeiriadedd rhywiol hynny.   
· Gwahaniaethu anuniongyrchol Pan fo amod, rheol, polisi neu arfer sy’n berthnasol i bawb ond sy’n anfanteisio’n pobl yn benodol oherwydd eu cyfeiriadedd rhywiol neu eu cyfeiriadedd rhywiol canfyddedig. Ni all cyflogwr ei gyfiawnhau oni all ddangos iddo weithredu’n rhesymol a’i bod yn ffordd gymesur o gyflawni nod cyfreithlon.  

· Aflonyddu Ymddygiad diangen yn y gwaith neu mewn lleoliad yn y gwaith sy’n amharu ar urddas rhywun neu’n creu amgylchedd bygythiol, ymosodol, darostyngol neu sarhaus. Diogelir cyflogeion rhag aflonyddu oherwydd eu cyfeiriadedd rhywiol neu eu cyfeiriadedd rhywiol canfyddedig, neu aflonyddu am eu bod yn ymwneud â rhywun sydd o gyfeiriadedd rhywiol neu eu cyfeiriadedd rhywiol canfyddedig penodol. Diogelir cyflogeion hefyd rhag aflonyddu os credant fod ymddygiad yn sarhaus hyd yn oed os nad yw wedi’i gyfeirio atynt.
· Aflonyddu Trydydd Parti Diogelir cyflogeion rhag aflonyddu trydydd parti (e.e. cwsmeriaid neu gleientiaid) os yw’r aflonyddu’n digwydd ar ddau achlysur o leiaf. Rhaid i gyflogwyr gymryd camau rhesymol i atal hynny rhag digwydd eto. 
· Fictimeiddio Pan fo cyflogai’n cael ei drin yn llai ffafriol am ei fod wedi gwneud neu gefnogi cwyn neu godi cwyn dan y Ddeddf Cydraddoldeb ynghylch gwahaniaethu ar sail cyfeiriadedd rhywiol, neu os oes amheuaeth iddynt wneud hynny.

